
Kashyapakritam Vamana Stotram

કશ્યપકૃતં વામનસ્તોત્રમ્

કશ્યપ ઉવાચ ।
નમો નમસ્તેઽખિલકારણાય નમો નમસ્તેઽખિલપાલકાય ।
નમો નમસ્તેઽમરનાયકાય નમો નમો દૈત્યવિનાશનાય॥ ૧૧-૭૨॥
નમો નમો ભક્તજનપ્રિયાય નમો નમઃ સજ્જનરઞ્જિતાય ।
નમો નમો દુર્જનનાશનાય નમોઽસ્તુ તસ્મૈ જગદીશ્વરાય॥ ૧૧-૭૩॥
નમો નમઃ કારણવામનાય નારાયણાયામિતવિક્રમાય ।
સશાર્ઙ્ગચક્રાસિગદાધારાય  નમોઽસ્તુ તસ્મૈ પુરુષોત્તમાય॥ ૧૧-૭૪॥
નમઃ પયોરાશિનિવાસનાય નમોઽસ્તુ સદ્ધૃત્કમલસ્થિતાય ।
નમોઽસ્તુ સૂર્યાદ્યમિતપ્રભાય નમો નમઃ પુણ્યકથાગતાય॥ ૧૧-૭૫॥
નમો નમોઽર્કેન્દુવિલોચનાય નમોઽસ્તુ તે યજ્ઞફલપ્રદાય ।
નમોઽસ્તુ યજ્ઞાઙ્ગવિરાજિતાય  નમોઽસ્તુ તે સજ્જનવલ્લભાય॥ ૧૧-૭૬॥
નમો જગત્કારણકારણાય નમોઽસ્તુ શબ્દાદિવિવર્જિતાય   ।
નમોઽસ્તુ તે દિવ્યસુખપ્રદાય નમો નમો ભક્તમનોગતાય॥ ૧૧-૭૭॥
નમોઽસ્તુ તે ધ્વાન્તવિનાશકાય નમોઽસ્તુ તે મન્દરધારકાય ।
નમોઽસ્તુ તે યજ્ઞવરાહનામ્ને નમો હિરણ્યાક્ષવિદારકાય॥ ૧૧-૭૮॥
નમોઽસ્તુ તે વામનરૂપભાજે નમોઽસ્તુ તે ક્ષત્ત્રકુલાન્તકાય ।
નમોઽસ્તુ તે રાવણમર્દનાય નમોઽસ્તુ તે નન્દસુતાગ્રજાય॥ ૧૧-૭૯॥
નમસ્તે કમલાકાન્ત નમસ્તે સુખદાયિને ।
સ્મૃતાર્તિનાશિને   તુભ્યં ભૂયો ભૂયો નમો નમઃ॥ ૧૧-૮૦॥
યજ્ઞેશ યજ્ઞવિન્યાસ યજ્ઞવિઘ્નવિનાશન ।
યજ્ઞરૂપ યજદ્રૂપ યજ્ઞાઙ્ગં  ત્વાં યજામ્યહમ્॥ ૧૧-૮૧॥
ઇતિ સ્તુતઃ સ દેવેશો વામનો લોકપાવનઃ ।

ઉવાચ પ્રહસન્હર્ષં વર્ધયન્કશ્યપસ્ય સઃ॥ ૧૧-૮૨॥
ઇતિ નારદપુરાણે પૂર્વભાગે એકાદશાધ્યાયાન્તર્ગતં

કશ્યપકૃતં વામનસ્તોત્રં સમાપ્તમ્ ।
બૃહન્નારદીયપુરાણ । પૂર્વભાગ । અધ્યાય ૧૦-૧૧/૭૨-૮૧॥

